
XALQ DEPUTATLARI KATTAQO‘RG‘ON TUMANI KENGASHINING
Q A R O R I

2025-yil 24-yanvar VII-5-2-7-96-K/25 Kattaqo‘rg‘on tumani

Xalq deputatlari Kattaqо‘rg‘on tuman Kengashi huzuridagi Kambag‘allikni
qisqartirish bilan bog‘liq masalalar bо‘yicha komissiya tо‘g‘risidagi nizom va

komissiya tarkibini tasdiqlash tо‘g‘risida

О‘zbekiston Respublikasi Oliy Majlisi Senati Kengashining 2024-yil
29-noyabridagi «Kambag‘allikni qisqartirish bо‘yicha belgilangan ustuvor vazifalarning
bajarilishini nazorat qilish chora-tadbirlari tо‘g‘risida»gi KQ-6-V-sonli qarorining
6-bandiga muvofiq, xalq deputatlari tuman Kengashining yettinchi chaqiriq, beshinchi
sessiyasi

Q A R O R Q I L A D I:

1. О‘zbekiston Respublikasi Oliy Majlisi Senati Kengashining 2024-yil 29-
noyabridagi “Kambag‘allikni qisqartirish bо‘yicha belgilangan ustuvor vazifalarning
bajarilishini nazorat qilish chora-tadbirlari tо‘g‘risida”gi KQ-6-V-sonli qarori ma’lumot
va ijro uchun qabul qilinsin.

2. Kambag‘allikni qisqartirish borasidagi ishlar hamda maqsadli kо‘rsatkichlar
ijrosi yuzasidan nazorat tadbirlarini amalga oshirish uchun xalq deputatlari tuman
Kengashi huzurida Kambag‘allikni qisqartirish bilan bog‘liq masalalar bо‘yicha
komissiya tuzilsin.

3. Quyidagilar:
xalq deputatlari tuman Kengashi huzuridagi Kambag‘allikni qisqartirish bilan

bog‘liq masalalar bо‘yicha komissiya tо‘g‘risidagi nizom 1-ilovaga;
xalq deputatlari tuman Kengashi huzuridagi Kambag‘allikni qisqartirish bilan

bog‘liq masalalar bо‘yicha komissiyaning tarkibi 2-ilovaga muvofiq tasdiqlansin.
4. Xalq deputatlari Kattaqо‘rg‘on tuman Kengashi huzuridagi Kambag‘allikni

qisqartirish bilan bog‘liq masalalar bо‘yicha komissiyaga:
-har oyda ushbu komissiya majlislarida kambag‘allik darajasini qisqartirish

bо‘yicha maqsadli kо‘rsatkichlar ijrosini ta’minlash borasida mahalliy ijro etuvchi
hokimiyat organlari tomonidan amalga oshirilgan ishlarning muhokama qilib borilishi,
shuningdek, mutasaddi idora va tashkilotlar rahbarlarining mazkur yо‘nalishdagi faoliyati
tо‘g‘risidagi axborotlari eshitilishini ta’minlash;



-tumanda kambag‘allikni qisqartirish va aholi turmush farovonligini oshirish
borasida amalga oshirilayotgan ishlarning mazmun-mohiyati va ahamiyatini keng
tushuntirishga qaratilgan targ‘ibot tadbirlarini о‘tkazish;

-kambag‘allikni qisqartirish va aholi turmush farovonligini oshirish borasidagi
ishlar samaradorligi ustidan deputatlik nazoratini amalga oshirish hamda ushbu
tadbirlarning ommaviy axborot vositalarida yoritilishiga alohida e’tibor qaratish tavsiya
etilsin.

5. Tuman hokimining moliya-iqtisod va kambag‘allikni qisqartirish bо‘yicha
birinchi о‘rinbosari-Tuman iqtisodiyot va moliya bо‘limi boshlig‘i N.Jо‘lmatovga:

-har oy yakunida keyingi oyning 10-sanasiga qadar kambag‘allikni qisqartirish va
aholi turmush farovonligini oshirish borasida amalga oshirilgan ishlar va maqsadli
kо‘rsatkichlar ijrosi haqidagi tahliliy ma’lumotlarni xalq deputatlari tuman Kengashi
kotibiyatiga taqdim etsin.

6. Mazkur qarorning bajarilishini nazorat qilish xalq deputatlari tuman
Kengashining Mahalliy byudjet, iqtisodiy islohotlarni amalga oshirish, investisiyalar va
tadbirkorlikni rivojlantirish masalalari bо‘yicha doimiy komissiyasi (A.Xudoyberdiyev)
va tuman hokimining birinchi о‘rinbosari – iqtisodiyot va moliya bо‘limi boshlig‘i
(N.Jо‘lmatov) zimmasiga yuklatilsin.

Kengash raisi NASRIDDINOV
JAMSHID

TULKINOVICH



Xalq deputatlari Kattaqo‘rg‘on tumani
Kengashining

2025-yil 24-yanvardagi
VII-5-2-7-96-K/25 -son qaroriga

1-ilova

Xalq deputatlari tuman Kengashi huzuridagi Kambag‘allikni qisqartirish bilan
bog‘liq masalalar bо‘yicha muvaqqat komissiyasi tо‘g‘risida

NIZOM

1.bob. Umumiy qoidalar

1. Ushbu Nizom xalq deputatlari tuman Kengashi huzuridagi Kambag‘allikni
qisqartirish bilan bog‘liq masalalar bо‘yicha komissiya (keyingi о‘rinlarda –
Komissiya)ning asosiy maqsadi, vazifalari, huquqlari hamda faoliyatini tashkil etish
tartibini belgilaydi.

2. Komissiya mahalliy ijro etuvchi hokimiyat organlari hamda respublika ijro
etuvchi hokimiyat organlarining hududiy bо‘linmalari hamda boshqa idora va tashkilotlar
(keyingi о‘rinlarda – mahalliy ijro organlari) tomonidan kambag‘allikni qisqartirish va
aholi turmush farovonligini oshirish sohasida belgilangan vazifalar va maqsadli
kо‘rsatkichlarning bajarilishi yuzasidan deputatlik nazoratining samaradorligi va
natijadorligini oshirish maqsadida, xalq deputatlari tuman Kengashi (keyingi о‘rinlarda
- Kengash) huzurida tashkil etiladi.

3. Komissiya kambag‘allikni qisqartirish va aholi turmush farovonligini oshirishga
oid mahalliy ijro organlariga yuklatilgan vazifalar bajarilishi ustidan deputatlik nazoratini
olib borishda Kengashga kо‘maklashuvchi organ hisoblanadi.

4. Komissiya Kengash deputatlari, davlat organlari, jamoat tashkilotlari
vakillaridan iborat tarkibda 2025-yil 31-dekabrgacha bо‘lgan muddatga tuziladi.

5. Komissiyani tashkil etish, tugatish va tarkibini tasdiqlash Kengash qarori bilan
amalga oshiriladi.

6. Komissiya о‘z faoliyatida О‘zbekiston Respublikasi Konstitusiyasi va
qonunlariga, О‘zbekiston Respublikasi Oliy Majlisi palatalarining qarorlariga,
О‘zbekiston Respublikasi Prezidentining Farmonlari, qarorlari va farmoyishlariga,
Vazirlar Mahkamasining qarorlari va farmoyishlariga, tegishli Kengash qarorlariga,
ushbu Nizomga, shuningdek, boshqa qonunchilik hujjatlariga amal qiladi.

2. bob. Komissiyaning asosiy maqsadi va vakolatlari

7. Komissiyaning asosiy maqsadi kambag‘allikni qisqartirish, ehtiyojmand aholiga
ijtimoiy yordam va xizmatlar kо‘rsatish, aholi bandligini ta’minlash yuzasidan deputatlik
nazoratini amalga oshirishda Kengashga kо‘maklashishdan iborat.

8. Komissiyaning vazifasi kambag‘allikni qisqartirish va aholi turmush
farovonligini oshirish bо‘yicha belgilangan quyidagi ustuvor vazifalarning mahalliy ijro
organlari tomonidan bajarilishini о‘rganish, tahlil etish, muhokama qilish, Kengash
sessiyasi muhokamasiga olib chiqish bо‘yicha takliflar kiritishdan iborat:

-aholini kambag‘allikdan chiqarish yо‘nalishlari (barqaror bandlik va yuqori
daromad topishga erishish, ta’lim olish va kasb-hunar о‘rganish, kafolatlangan davlat



tibbiy xizmatidan foydalanish, ijtimoiy xizmatlardan foydalanish, yashash sharoitlarini
yaxshilash, davlat tomonidan mahallalar infratuzilmasini rivojlantirish, davlat organlari
xodimlari bilan tо‘g‘ridan-tо‘g‘ri muloqot qilish) bо‘yicha maqsadli kо‘rsatkichlar
ijrosini ta’minlash;

-hududning ixtisoslashuvidan kelib chiqib, sanoat, qishloq xо‘jaligi hamda xizmat
kо‘rsatish sohalarida tadbirkorlikning rivojlanishiga turtki beruvchi “drayver”
loyihalarga zarur infratuzilmani yaratish;

-oilaviy tadbirkorlikni rivojlantirish, “Biznesga birinchi qadam” dasturlari hamda
mikromoliya tashkilotlari orqali kreditlar ajratish;

-“yashil mahalla” loyihalarini amalga oshirishni nazarda tutuvchi dasturlarni
amalga oshirish;

-og‘ir ahvoldagi oilalarni kambag‘allikdan chiqarish maqsadida hududdagi
tashkilotlar rahbarlari va ularning о‘rinbosarlariga eng og‘ir ahvoldagi kambag‘al
oilalarni biriktirish orqali ushbu oilalarni kambag‘allikdan chiqarish.

Komissiya qonunchilik hujjatlariga muvofiq kambag‘allikni qisqartirish masalalari
bо‘yicha boshqa vazifalarni ham amalga oshirishi mumkin.

9. Komissiya о‘ziga yuklatilgan vazifalarni amalga oshirish uchun quyidagi
huquqlarga ega:

hududda kambag‘allikni qisqartirish, aholini ijtimoiy qо‘llab-quvvatlash,
infratuzilmani yaxshilash, tadbirkorlikni rivojlantirishga qaratilgan chora-tadbirlar ijrosi
yuzasidan hududiy ijro organlaridan komissiyaning vakolatlari doirasiga kiruvchi
masalalar bо‘yicha ma’lumotlarni belgilangan tartibda sо‘rash va olish;

mahalliy ijro organlari tomonidan kambag‘allikni qisqartirish va aholi turmush
farovonligini oshirish sohasida olib borilayotgan ishlar holati va natijadorligini bevosita
joylarga chiqib о‘rganish;

bevosita joylarga chiqqan holda amalga oshiriladigan о‘rganish, nazorat- tahlil
tadbirlariga mutasaddi idora va tashkilotlar malakali mutaxassislarini belgilangan tartibda
jalb etish;

“Kambag‘al oilalar uchun yettita imkoniyat va mas’uliyat” tamoyili asosida amalga
oshirilayotgan ishlar yuzasidan tegishli idora va tashkilotlar rahbarlarining axborotlarini
eshitish hamda muhokama qilish;

aholini kambag‘allikdan chiqarishning yо‘nalishlar va hududlar kesimidagi
maqsadli kо‘rsatkichlar ijrosiga doir masalalarni Kengashning tegishli doimiy
komissiyasi majlislari, Kengash sessiyalari muhokamasiga kiritish bо‘yicha takliflar
berish;

joriy amaliyotdan kelib chiqqan holda kambag‘allikni qisqartirish borasidagi
ishlarni yanada takomillashtirish yuzasidan takliflar ishlab chiqish hamda Kengashga
kiritish.

Komissiya qonunchilikka muvofiq boshqa huquqlarga ham ega bо‘lishi mumkin.
Komissiya о‘z vakolatlarini davlat organlari, fuqarolarning о‘zini о‘zi boshqarish

organlari, korxona, tashkilot va muassasalar, nodavlat notijorat tashkilotlari, ommaviy
axborot vositalari, ilmiy muassasalar bilan hamkorlikda amalga oshiradi.

3-bob. Komissiya faoliyatini tashkil etish tartibi

10. Kengashning Mahalliy byudjet, tadbirkorlikni rivojlantirish va iqtisodiy
islohotlar bо‘yicha doimiy komissiyasi raisi bir vaqtning о‘zida Kambag‘allikni



qisqartirish bilan bog‘liq masalalar bо‘yicha komissiyaning ham raisi hisoblanadi, uning
vakolatiga quyidagilar kiradi:

Komissiya faoliyatiga umumiy rahbarlik qilish, Komissiyaga yuklatilgan vazifalar
bajarilishi yuzasidan Komissiya a’zolarining faoliyatini muvofiqlashtirib borish;

Komissiya majlisini chaqirish tо‘g‘risida qaror qabul qilish, ularda raislik qilish va
ushbu majlis kun tartibini belgilash;

Komissiya faoliyatiga davlat organlari, fuqarolarning о‘zini о‘zi boshqarish
organlari, korxona, tashkilot va muassasalar, nodavlat notijorat tashkilotlari, ommaviy
axborot vositalari, ilmiy muassasalarning mutaxassislarini о‘rnatilgan tartibda jalb etish,
uning majlislarida ishtirok etishga taklif qilish;

Komissiya qarorlari va boshqa hujjatlarini imzolash; Komissiya qarorlari
bajarilishini nazorat qilish;

Komissiyaning samarali faoliyatini ta’minlashga oid boshqa vazifalarni bajarish.
11. Komissiya a’zolari о‘z faoliyatini jamoatchilik asosida amalga oshiradilar.
Ular:
-Komissiya majlislarida kо‘rib chiqiladigan kun tartibidagi masalalar bо‘yicha

muhokamada ishtirok etadilar va qarorlar qabul qilinishini ta’minlaydilar;
-kambag‘allikni qisqartirish va aholi turmush farovonligini oshirish bilan bog‘liq

bо‘lgan dolzarb masalalar yuzasidan Komissiyaga takliflar kiritadilar;
-Komissiya tomonidan kо‘rib chiqiladigan masalalar yuzasidan xulosalar

tayyorlaydilar;
-Komissiyaning majlis bayonlari, qarorlari va qо‘yilgan vazifalar ijrosi

tо‘g‘risidagi axborotlarni Komissiya raisiga taqdim etadilar;
-Komissiyaning samarali ish olib borishini ta’minlashga oid boshqa funksiyalarni

bajaradilar.
12. Kengash kotibiyati bosh mutaxassislaridan biri Komissiyaning mas’ul kotibi

hisoblanadi.
13. Komissiyaning mas’ul kotibi:
Komissiya faoliyatining tashkiliy-texnik ta’minotini amalga oshiradi;
ish rejasining loyihasini tayyorlaydi, uni Komissiya muhokamasiga kiritadi;
Komissiya majlisida kо‘rib chiqish uchun materiallar tayyorlanishini ta’minlaydi,

uning ishi о‘z vaqtida va sifatli bajarilishi uchun zarur bо‘lgan axborot va materiallarni
aloqador mahalliy ijro organlaridan sо‘raydi va oladi;

Komissiya majlisining kun tartibidagi masalalar bо‘yicha tahliliy materiallarni
tayyorlaydi;

Komissiyaning vakolatiga kiradigan masalalar yuzasidan uning qarorlari
loyihalarini tayyorlaydi;

Komissiya qarorlari, faoliyati sohasiga oid tasdiqlangan chora-tadbirlar rejalari
ijrosi monitoringini olib boradi;

Komissiya a’zolarining takliflari, shuningdek, mulohazalarini tizimlashtiradi;
Komissiya raisi bilan majlis о‘tkazish muddati va joyini, shuningdek, taklif

etilganlar rо‘yxatini kelishadi, Komissiya a’zolarini va taklif etilgan shaxslarni majlis
sanasi, vaqti va о‘tkaziladigan joyi haqida xabardor qiladi;

Komissiya majlisi bayonnomalarini rasmiylashtiradi va tasdiqlangan
bayonnomalar nusxalarini Komissiya a’zolari, aloqador mahalliy ijro organlariga
yuborilishini ta’minlaydi;



Komissiya qarorlari ijrosi monitoringini olib boradi va natijalari yuzasidan
axborotni Komissiya majlisida kо‘rib chiqish uchun Komissiya raisiga kiritadi;

Komissiyaning qarorlariga hamda Komissiya raisining qonuniy topshiriqlariga
muvofiq boshqa vazifalarni bajaradi.

14. Komissiya о‘z faoliyatini majlislar shaklida amalga oshiradi.
Komissiya majlislari Komissiyaning ish rejasiga muvofiq, biroq bir oyda kamida

bir marta, shuningdek, Komissiya vakolatiga tegishli bо‘lgan shoshilinch masalalarni
kо‘rib chiqish zarurati yuzaga kelganda chaqiriladi.

Komissiya majlisi Komissiya a’zolari umumiy sonining yarmidan kо‘pi
tashabbusiga kо‘ra ham chaqirilishi mumkin.

Komissiya a’zosi Komissiya majlislarida ishtirok etishi shart.
Komissiyaning majlisi, agar unda komissiya a’zolari umumiy sonining kamida yarmi
hozir bо‘lsa vakolatli hisoblanadi.

Komissiya majlisini Komissiya raisi, u bо‘lmagan yoki о‘z vazifalarini bajara
olmagan taqdirda Komissiya a’zolaridan biri olib boradi.

Komissiya majlisi ochiq tarzda о‘tkaziladi.
Komissiya majlisida qarorlar unda ishtirok etayotgan a’zolarning kо‘pchilik ovozi

bilan qabul qilinadi.
Qarorlar majlis bayonnomasi bilan rasmiylashtiriladi va majlisga raislik qiluvchi

tomonidan imzolanadi.
15. Komissiya majlislariga kо‘rib chiqilayotgan masalalardan kelib chiqqan holda

Komissiya tarkibiga kiritilmagan davlat boshqaruvi organlari, xо‘jalik yurituvchi
subyektlar, mahalliy ijro hokimiyat organlari, huquqni muhofaza qiluvchi organlarning
rahbarlari va mutaxassislari taklif etilishi mumkin.

16. Komissiya majlisi bayonnomasi bir hafta muddatda Komissiya a’zolari,
mahalliy ijro organlari va boshqa manfaatdor idora va tashkilotlarga yuboriladi.

17. Komissiya qarorlari bajarilishini monitoring qilish Komissiyaning mas’ul
kotibi tomonidan amalga oshiriladi.

18. Har bir majlis yakunlari bо‘yicha Komissiya amalga oshirilgan ishlar
tо‘g‘risida Kengashga axborot taqdim etadi.

19. Komissiya qarorlari hududda joylashgan davlat organlari tomonidan kо‘rib
chiqilishi shart, natijalari yoki kо‘rilgan choralar tо‘g‘risida, agar qarorda boshqacha
qoida belgilangan bо‘lmasa, uzog‘i bilan bir oydan kechiktirmay xabar qilinishi lozim.

4-bob. Yakunlovchi qoidalar

20. Komissiya Kengash oldida mas’ul va unga hisobdor.
21. Ushbu Nizomga о‘zgartish va qо‘shimchalar kiritish Kengash qarori asosida

amalga oshiriladi.



Xalq deputatlari Kattaqo‘rg‘on tumani
Kengashining

2025-yil 24-yanvardagi
VII-5-2-7-96-K/25 -son qaroriga

2-ilova

Xalq deputatlari tuman Kengashlari huzuridagi Kambag‘allikni qisqartirish bilan
bog‘liq masalalar bо‘yicha muvaqqat komissiyasining

TARKIBI

№ F.I.SH Ish joyi va lavozimi
1 Xudoyberdiyev

Alisher Aktamovich
Xalq deputatlari Kattaqo‘rg‘on tuman
Kengashining mahalliy byudjet, tadbirkorlikni
rivojlantirish va iqtisodiy islohotlar bo‘yicha
doimiy komissiya raisi, Komissiya raisi

2 Jo‘lmatov Norboy
Aliboyevich

Tuman hokimining moliya- iqtisodiyot va
kambag‘allikni qisqartirish masalalari bo‘yicha
birinchi o‘rinbosari- Iqtisodiyot va moliya bo‘limi
boshlig‘i

3 Djurayev Ruzimurod
Bozorovich

Xalq deputatlari tuman Kengashining
Korrupsiyaga qarshi kurashish, davlat organlarida
ochiqlikni ta’minlash va huquqiy masalalar
bo‘yicha doimiy komissiyasi raisi

4 Mirzaxonova Dilorom
Bakirovna

Xalq deputatlari tuman Kengashining Ijtimoiy
soha, yoshlar siyosati, madaniyat va sport
masalalari bo‘yicha doimiy komissiyasi raisi

5 Teshayev Muhiddin
Xoliqulovich

Xalq deputatlari tuman Kengashi kotibiyat mudiri

6 Mirzaaxmedov
Abubakir Tagayevich

Tuman prokurorining o‘rinbosari

7 Abdullayev Zokirxon
Islomovich

O‘zbekiston Respublikasi Prezidentining tuman
xalq qabulxonasi mudiri

8 Jo‘rayev Nabjon
Qaxramonovich

Tuman “Inson” ijtimoiy xizmatlar markazi rahbari

9 Nurmuradov Ilxom
Ergashevich

O‘zbekiston mahallalari uyushmasining tuman
bo‘limi rahbari

10 Axmedov Qamariddin Tuman Nuroniylar jamoatchilik kengashi raisi
11 Imomov Eldor

Tursunmurotovich
Xalq deputatlari tuman Kengashi kotibiyati bosh
mutaxassisi, Komissiya kotibi

Izoh: Komissiya а’zolаri boshqа ishgа o‘tgаn tаqdirdа, uning tаrkibigа ushbu lаvozimlаrgа yangidаn
tаyinlаngаn yoki tegishli funksiyalаrni bаjаrish zimmаsigа yuklаngаn shаxslаr kiritilаdi.


